
Annotaciya: Bul maqalada balet janrınıń kelip shıǵıwı, birinshi baletlerdiń 

dóretiliwi hám rawajlanıwı, jáne de,  Qaraqalpaqstanda  balettiń payda bolıw 

tariyxı, baletke degen itibar hám balet janrınıń payda bolıwına úles qosqan 

kompozitorlar hám baletmeysterler  haqqında keń túrde sóz etiledi.  

Аннотация: В данной статье говорится о создании и развитии 

первых балетов, зарождении балетного жанра, появление первого балета 

в   Каракалпакстане, внимании к балету, а также композиторы и 

балетмейстеры способствовавших возникновению балетного жанра. 

 Annotation: This article talks about the creation and development of the 

first ballets, the emergence of the ballet genre, the appearance of the first ballet 

in Karakalpakstan, attention to ballet, as well as composers and choreographers 

who as contributed to the emergence of the ballet genre.  

Házirgı kúnde elimizde kóplegen ózgerisler júz berip kelmekte. Solar 

qatarında muzıka tarawında da kóplegen  ózgerisler, rawajlanıwlar bolıp atır. 

Mámleketimiz jaslarında teatr saxna shıǵarmalarına degen qızıǵıwshılıqlar 

kúnnen kúnge  artıp barmaqda. Kórkem óner tarawında sintetik janrı bolıp, 

muzıkada óziniń forması, jáne de ózgeshelikleri menen ajıralıp turatuǵın janr- bul 

balet. Balet – bul saxnalıq mádeniyattıń bir túri bolıp, onıń mazmunı 

xoreografiyalıq obrazlarda ashıp beriledi. Balettiń muzıkası xoreografiyalıq, 

emociyalı obraz, metroritmikanı esapqa alıp balet librettosı tiykarında jazıladı.  

Balet termini Italiyada oyanıw dáwırınde júzege keldi. Onıń payda 

bolıwına dástúriy mádeniyat, antik oyın hám pantomimalar tiykar boldı. XVI ásır 

aqırı hám XVII ásır baslarında italiyan kompozitorları hám 

tancmeysterları(baletmeyster) Franciyaǵa júmısqa shaqırıladı. Franciyada 

rawajlanǵan jańa balet pútkil Evropaǵa tarqaldı. Vestris, Mariya, Talyoni, 

Andjolini, Pallerini kıbı jetekshı baletmeysterlardıń dóretıwshılıgı gúllep jasnadı. 

Sol dáwırde Italiyanıń kózge kóringen Rim, Milan, Neapol, Florensiya, Venetsiya 

kıbı qalalarında opera hám balet teatrları ashıldı.  Balet janrı Moskva 

mámleketınde XVII ásirde payda bolıp, saxna mádeniyatınıń eń belgili muzıkalı 

oyınınıń túrlerinen birine aylandı. Rus balet mádeniyatınıń tiykarshısı francuz 

ayaq oyın ustası Jan Batist L bolıp tabıladı. Ol 1738-jılı Rossiyada birinshi balet 

mektebın ashıp, eń jaqsı shákirtlerdı tayarlap shıǵarǵan, olar: Aksiniy Sergeeva, 

Avdotya Timofeeva, Afanasiy Toporkov, Andrey Nesterov h.t.b.   

Quramalı janrlardıń biri bolǵan balet janrı Ózbekstan Respublikasına da 

kirip kelıp, XX ásirdıń 30-40-jıllarında rawajlana basladı. Ózbek temalarınan 

paydalanılıp N.A.Roslavechtıń “Paxta”, E.G.Brusilovskiydıń “Gúlandan”, 

S.N.Vasilenkonıń “Aqbilek”  h.t.b. baletler jazıladı. Ózbek balet tariyxında 

G.Musheldıń zamanagoy temasına jazılǵan “Balerina” birinshi xoreografiyalıq 

shıǵarması payda boladı. Bul balet eki  redakciyadan shıǵadı. Birinshı 

redakciyasında “Gulnara” dep ataladı. 1956-jılı D.Zakirov hám R.Gienkonıń 

“Ayniso” baleti dóretiledı. Bul balettiń librettosına qaraǵanda muzıkası kórkemlik 

jaqtan júdá quramalı bolǵanlıǵı sebebli teatr repertuarınan alıp taslanadı. 1959-jılı 

I.Akbarovtıń “Arman” hám G.Musheldıń “Kashmir ápsanası” baletlerı dóretiledi. 

“Arman” baletiniń saxnalıq ómiri júdá qısqa boladı, bıraq onıń muzıkası 

simfoniyalıq syuita sıpatında atqarılıp kelmekte. Ózbek xalıq ertekleri tiykarında 



                       Modern education and development               _       

 
92 

B.Brovtsın “Semurg” (1964) baletin, B.Zeydman “Chelovek kotoriy smeyotsya” 

(1962) hám “Drakon i solntse” (1967) baletlerın jazadı. 

XX ásırdıń 90-jıllarınıń ortalarında Qaraqalpaqstanǵa balet janrı kirip 

keledi. 1996-jılı N.Muxammeddinov muzıkasına, baletmeyster T.Xojasov 

librettosına birinshi qaraqalpaq milliy “Ayjamal”  baleti dóretilip saxnaǵa 

qoyıladı. Balet eki akt bes kartinadan ibarat. “Ayjamal” baleti aradan 21 jıl ótip 

kompozior tárepinen qayta islenedi. Muzıkalıq jaqtan hám soǵan sáykes ráń-báreń 

milliy naǵıslar, kestelengen kostyumlar, sulıw dekoraciyalar menen bayıtılǵan 

opera Ózbekstan xalıq artisti baletmeyster X.Sharipov tárepinen saxnalastırıladı. 

Balet 2017-jılı 29-aprel kúni qayta saxna júzın kóredi hám úlken tabısqa erisedi. 

Ekinshi saxnalastırılıwında balet qaharmanları Ayjamal – Nigora Sharipova, 

Qasım – Baxtiyar Nazarov, Erman ǵarrı-Baxıtjan Dáwletov, Orazbiyke – 

Ayjamal Tólegenova, Dálmenbay – Sultan Dúysenbaev, Eshbay – Batır 

Nietullaev, Shılımbet – Alisher Qurbanov, Esimbet – Sultan Jubaev, Doshımbet 

– Aziz Óteniyazov h.t.b jas qız-jigitler obrazlardı sheberlik penen jaratıp beriwde 

ózleriniń úlken úlesin qosqan.  Shıǵarmanıń joqarı dárejede tabıslı shıǵıwında 

belgili dirijyor, Ózbekstan hám Qaraqalpaqstan Respublikasına miynetı sińgen 

kórkem óner ǵayratkeri Qurbanbay Zaretdinovtıń da miyneti girewli. Ayjamal 

baleti qaraqalpaq xalqınıń júreginen óshpes orın alǵan milliy balet bolıp, ol sónbes 

dúrdanalarımızdıń birine aylandı. Usı “Ayjamal” baleti úshın N.Muxammeddinov 

hám Q.Zaretdinovlar 1999-jılı Berdaq atındaǵı mámleketlik sıylıqtıń laureatı 

bolıw baxtına miyassar boldı. Ayjamal baletiniń mazmunına názer taslaytúǵın 

bolsaq, bul balet xoreodrama bolıp,  N.Muxammeddinov balettıń 

dramaturgiyasına muzıkanıń kórkem súwretshilik róline úlken máni berip, 

keńeytip hám tereńlestirip haqıyqıy qaraqalpaq milliy baletin dóretken. Bul 

tragediyalıq shıǵarmanıń baslı teması jaslardıń bir-birine bolǵan muhabbatı 

dewtúǵın bolsaq, ekinshi tárepten ana hám bala arasındaǵı shegara, ákesı sebepli 

ómiri shiyelenisken eki jas ayralıqqa duwshar bolıp, jas náwshedey Ayjamal 

májbúrlikten ómirden kóz jumadı. Shıǵarma liriko-epikalıq dástanlarǵa tán 

lirikalıq, yamasa ashıqlıq xoreodrama xarakterinde jazılǵan.  Jáne de 

Qaraqapaqstan kórkem ónerinde  belgili baletler júda kóp, mısal etip alatúǵın 

bolsaq, Qaraqalpaq xalıq dástanı tiykarında dóretilgen  2 aktli 6 kórinislı Qırq qız 

baletı, belgili kompozitor, Ózbekstan hám Qaraqalpaqstan Respublikasına xızmet 

kórsetken kórkem óner ǵayretkeri Qurbanbay Záretdinovqa tiyisli bolıp tabıladı. 

Bul baletke názer taslaytúǵın bolsaq, batır qız Gúláyım hám qırq qız haqqında sóz 

etiledı. Sonday-aq belgili qaraqalpaq milliy baletleri qatarına kirgen “Makarya 

sulıw” baleti kompozitor Marqabay Jiyemuratov hám “Qoblan” baletı kompozitor 

hám xalıqaralıq respublikalıq tańlawlar laureatı Charshemov Jamilge tiyislı bolıp 

tabıladı. Qaraqalpaqtıń iri kólemdegı shıǵarmaların kompozitorlar óz 

perzentindey kórgenliginen, perzentlerinıń atları menen ataǵan. Mısalı 

Najmaddin Muxammetdinovtıń Ájinyaz atlı perzentı bolǵan bolsa, Qurbanbay 

Zaretdinovtıń Tumaris atlı aqlıq qızı bar. Óz perzentlerın Ájinyazday, Tumaristay 

márt, ilimli, bilimli insanlar bolsın dep óz shıǵarmalarında solay etip ataǵan, 

qaraqalpaq xalqınıń belgili kompozitorları. Hár bir kompozitor ózinıń milliy urp-

ádetlerın awladlarında, shıǵarmalarında dawam ettiriwdı qáleydı. 

Kompozitorlardan bul janrǵa kóbrek itibar berip, jáne de qaraqalpaq xalqında 

balet janrınıń rawajlanıwına, balet spektakillerınıń repertuarın bayıtıwda óz 

miynetler islewın sorap qalamız.      

